
بچووكترین كامێرای بێ ئاوێنە

هەستەوەرێك بۆ زانینی كەش و هەوا و رادەی شێ

كۆمپانیــای ســیگما )sigma( كــە بە یەكێك لە كۆمپانیا ناســراوەكانی بواری 
بەرهەمهێنانــی كامێرای دیجیتالی ناســراوە، لەم ماوەیــەدا بچووكترین كامێرای 
بێ ئاوێنەی بەرهەم هێنا. كامێرای )sigma FP( هەر بەقەد مۆبایلێك دەبێت بەڵام 

بارستایی زیاترە.. كێشەكەی تەنیا 422 گرامە بە باتری و میمۆرییەوە.
لــە كامێراكــەدا كــە هەســتەوەرێكی 24 میگاپیســكلی هەیــە و لــە 
ئاســت ئاو كەشــەوای نالەباردا خۆراگرە. كامێراكە شاشــەیەكی 3.2 
ئینجی لە پشــتەوەیە، جگە لەوە شــوێنی دانانی كێبڵی HDMI بۆ 
راستەوخۆبەستنەوەی بە تەلەڤزیۆنەوە هەیە و هەرەها راستەوخۆش 

فلاش میمۆری بۆ دادەنرێ.
ئەوانـــەن:  كامێراكـــە  تایبەتمەندییەكانـــی  لـــە  بەشـــێك 
دایـــە. سیســـتەمی  لـــە چركەیـــەك  فرێـــم  خێراییەكـــەی 18 
فۆكوســـی ئۆتۆماتیكـــی هەیـــە و روخســـارەكان دەناســـێتەوە.
فیلــم بــە كوالیتــی 4k بــە خێرایــی 24 فرێــم لــە چركەیەكــدا 
دەگــرێ، هەروەهــا دەكرێت لــە بری میمۆری فلاش میمۆریشــی 
بۆ دابندرێ بۆ تۆماركردنی فیلمەكان. كامێراكە هەستەوەرێكی 20 
میگاپیكسلی لە هەرلایەكدا هەیە و لەسەریەك وێنەكان بە كوالیتی 60 

میگاپیكسل دەگرێت.

ســـەردەمی تیـــن پێـــوە جیوەییـــەكان كۆتایـــی هـــات، ئێســـتا بـــۆ زانینـــی گەرمـــاو ســـاردی 
ژوور و دەرەوە لـــە ئاپەكانـــی مۆبایـــل، لـــە تۆڕەكانـــی ئینتەرنێـــت و لـــە ئامێـــری 

دیجیتالـــی تایبـــەت بـــە زانینـــی كەشـــوهەوا ســـوود وەردەگیـــرێ.
شــیائومی لەو ماوەیەدا هەســتەوەرێكی بچووك كە بەقەد دوگمەیەك دەبێت بۆ 
زانینی كەش و هەوا و گەرمی و ساردی ژوور و رادەی شێ بەرهەم هێنا. ئەم 

هەستەوەرە بچووكە بە Mi Smart Home Temperature ناسراوە. 
ـــرە بچووكـــەش  ـــد دەدرێ و خـــودی ئامێ ـــل پەیوەن ـــرە لەگـــەڵ مۆبای ـــەم ئامێ ئ
سیســـتەمی وای-فـــای هەیـــە و لەگـــەڵ تـــۆڕی ئینتەرنێـــت پەیوەنـــد دەدرێ و 
لـــە هـــەر شـــوێنێك بـــی دەزانـــی كـــەش و هـــەوای ژوور و رادەی شـــێی چەنـــدە.
ــەوەت  ــازی هاتنـ ــی و نیـ ــە دەرەوە بـ ــەر لـ ــە ئەگـ ــە ئەوەیـ ــردی ئامێرەكـ كاركـ
هەبـــێ لـــە مۆبایلەكەتـــەوە دەزانـــی ژوورەوەتـــان ئێســـتا گەرمـــە یـــا ســـاردە، 
دەكرێـــت ســـپیلتە ســـمارتەكەتان هـــەر لـــە دوورەوە پـــێ بكـــەن. كێشـــی ئـــەو 
هەســـتەوەرە بچووكـــە تەنیـــا 15 گرامـــە و دەكرێـــت لـــە هـــەر شـــوێنێك بـــە گونجـــاوی 

ــی.  ــی دایبنێـ بزانـ
ـــە ســـەرووی ســـیفر  ـــا 60 پل ـــە خـــوار ســـیفر هەت ـــت دەمـــای 20 پل هەســـتەوەرەكە دەتوانێ

ـــێ.. ـــا 100 بزان ـــە ســـیفرەوە هەت ـــت رادەی شـــێ ل ـــوێ. هەروەهـــا دەتوانێ بپێ

ئامێری فشاری خوێن بە مۆبایل پەیوەند دەدرێ

لـــە ســـەردەمی پێشـــكەوتن و تەكنەلۆژیـــادا 

بەداخـــەوە بەهـــۆی زیاتـــر حەســـانەوە و پشـــوودانی 
جەســـتە و نیگەرانـــی و نائارامـــی دەروونـــی، نەخۆشـــی 

ـــە. ســـەیری بەفرگـــری هـــەر ماڵێـــك  ـــر بوون ـــازارەكان زیات و ئ
ـــە داودەرمـــان..  ـــڕە ل دەكـــەی پ

گرفتێكـــی ســـەرەكی بەشـــێكی زۆری نەخۆشـــان ئەوەیـــە نازانـــن 
و لەبیریـــان دەچێتـــەوە لـــە چ كات و ســـاتێكدا  داودەرمانەكانیـــان بخـــۆن. 

تەنانـــەت شـــێوەی هەڵگرتنیشـــان لـــە بەفرگـــردا دروســـت نییـــە و لـــە نایلۆنێكـــی 
ــن. ــر دایدەنێـ ــو بەفرگـ ــەن و لەنێـ دەخـ

كۆمپانیایــەك بۆكســێكی زیرەكــی هــەم بــۆ هەڵگرتنــی داودەرمانــەكان و هــەم بــۆ كاتــی 
 HiPee Smart Pill Box بیرهێنانــەوەی خواردنــی دەرمانــەكان بەرهــەم هێنــاوە. بۆكســەكە بــە نــاوی

ناســراوە.  دەكرێــت هەتــا 80 حەبــی جۆراوجۆری تێبخرێت. سیســتەمی بلوتوســی هەیە و لەگــەڵ مۆبایل پەیوەند 
دەدرێ.

ئەگـــەر بەكارهێنـــەر لەبیـــری بچێتـــەوە كـــەی حەبەكـــەی بخـــوات، بەتایبەتـــی بـــە ســـاڵاچووان یـــان ئەوانـــەی بـــە 
شـــتێكەوە خەریكـــن، لـــە رێـــگای مۆبایلەكـــەوە زەنگـــی ئاگاداركردنـــەوە لێـــدەدا.

بۆكســەكە بچووكە و چوار بەشــی هەیە، دەكرێت لە هەر بەشــەی حەبی تایبەت بەخۆی دابندرێ. لەگەڵ هەردوو 
سیســتەمی ئەندرۆید و ios دەگونجێت. كاتی خواردنی دەرمانەكان هەم گلۆپی مۆبایلەكە هەڵدەبێت و هەم پەیامێك 
بۆ مۆبایلەكە بەڕێ دەكا. هەروەها پرۆگرامی بۆكسەكە سكانی باركۆدی تێدایە و دەكرێت بەهۆیەوە زانیاری سەبارەت 

بە جۆری دەرمانەكەش بزانی.

زەختـــی خوێـــن یەكێكـــە لـــە نەخۆشـــییە بێدەنگـــە كوشـــندەكان، واتـــە هیـــچ ئـــازار و هێمایەكـــی 
نییـــە، بـــەڵام لـــە درێژمـــەودادا كـــە تووشـــبوو چارەســـەر بەكارنەهێنـــێ بەبـــێ دەنگـــی دەیمرێنـــێ.

ئامێرەكانـــی پێوانـــی زەختـــی خوێـــن ئێســـتاكە دوو جـــۆرن، كلاســـیك و دیجیتالـــی. 
ئامێـــری كلاســـیك ئـــەو ئامێرانـــەن كـــە مێژوویەكـــی لەمێژینەیـــان هەیـــە و بـــە پەمپێكـــی 

هەوایـــی دەســـتی پێوانـــی زەختـــی خوێـــن دەگـــرێ. ئامێـــری دیجیتالیـــش خۆیـــان 
پەمپـــی ئۆتۆماتیكیـــان هەیـــە و لەســـەر شاشـــەیەكیش پێوانـــی زەختەكـــە 

نیشـــان دەدا.
بەدوای گشــتگیر بوونی مۆبایلە زیرەكەكان، ئامێرێكی دیكەی فشــاری 

خوێن بەرهەم هاتووە كە راســتەوخۆ لەگەڵ مۆبایل پەیوەند دەدرێ، ئەم ئامێرە 
بە BPM ناسراوە.

ئامێرەكـــە ئامـــاژە بـــۆ كراوەكـــە یەكـــەم ئامێـــرە كـــە بـــێ كێشـــە ســـێ كار ئەنجـــام دەدا، 
لێدانـــی دڵ، زەختـــی خوێـــن و پێوانـــی »ئەلكترۆكاردیوگرافـــی« 

هەمـــوو ئـــەو ئەركانـــەش لـــە 90 چركـــەدا ئەنجـــام دەدا. 
ـــەم لەگـــەڵ  ـــە ه ـــە ل ـــەوە ك ـــۆی پرۆگرامێكـــی تایبەت بەه

سیســـتەمی ئەندرۆیـــد هـــەم لەگـــەڵ ios دەگونجـــێ 
لەگـــەڵ مۆبایـــل پەیوەنـــد دەدرێ، لەســـەر مۆبایلەكـــە 

گشـــت داتـــاكان تۆمـــار دەكرێـــن.

IT

71 ژمارە )1229(  2019/8/6



IT

ژمارە )1229(  722019/8/6

هەر جارە و وەڵامی 
پرسیارێك

چـــۆن  دەپرســـێت  ئازیـــز  خوێنەرێكـــی 
جیمێلەكـــەم كـــە كـــۆدی نهێنیـــم )پاســـۆرد(

م لەبیرچۆتـــەوە، چـــالاك بكەمـــەوە؟
خــودی  ئەگــەر  بەڕێــز  خوێنــەری 
ئــەوە  لەبیرچۆبێتــەوە،  usernameت 
رێگایەكــی دیكــەی هەیە. بــەڵام ئەگەر 
تەنیــا پاســۆردەكەت لەبیرچۆتەوە، ئەوەش 
بــە رێگایەكی دیكە دەتوانی جیلمێلەكەت 
چــالاك بكەیــەوە. ســەرەتا جیمێــل بكەوە، 
ئــەو بەشــەی كــە نووســراوە پاســۆردەكەت 
لەبیرچۆتــەوە هەڵبژێــرە، ئەگــەر پێشــووتر 
جیمێلەكــەت  بــۆ  پێشــتیوانت  ئیمێلــی 
دیــاری كردبێ ئەوە ئیمێلە پشــتیوانەكەت 
بنووســە، پاشــان بچــۆ ئێملەكــەت بكــەوە 
و پەیامێــك هاتــووە و لــەودا دێڕێــك هەیە 
بــە بۆڵــد نووســراوە، دێڕەكــە كلیــك بكە و 
دەتوانــی پاســۆردی نــوێ دابنێــی.. یــان 
ئــەوە  ئەگــەر ژمــارە مۆبایلــت دانابــێ، 
ژمــارە مۆبایلەكەت بنووســە و كۆدێك بۆ 
ژمــارە مۆبایلەكــەت دێ و كۆدەكــە لــەو 
بۆكسەی بۆ ئەم كۆدە دیاریكراوە بنووسە، 
ئــەوكات دەتوانــی پاســۆردەكە بگۆڕی و 

جیمێلەكەت ئەكتیڤ بكەیەوە..

ــن تەبلێتـــی خـــۆی  ــەدا نوێتریـ ــەو ماوەیـ سامســـۆنگ لـ
ــە زۆر وەك  ــەم تەبلێتـ ــتەڕوو. ئـ ــە galaxy tab s6 خسـ واتـ
هاوشـــێوەكەی خـــۆی واتـــە s5 دەچێـــت. جیاوازییەكـــی 
بەرچـــاوی نێـــوان ئـــەو دوو تەبلێتـــە ئەوەیـــە كـــە خاوەنـــی دوو 

كامێرایـــە، 13 میگاپیســـكل و 5 میگاپیســـكل.

كەلێنێـــك لـــە خـــوارەوەی كامێـــراكان هەیـــە كـــە بـــۆ 
شـــەحنكردنەوەی S-pen دانـــدراوە. قەڵەمەكـــەی بـــە هـــۆی 
ـــە  ـــد دەدرێ. تەبلێتەك ـــە پەیوەن بلوتوســـەوە لەگـــەڵ تەبلێتەك
خاوەنـــی 4 بڵندگۆیـــە. دوو ســـپیكەر لـــە ســـەرەوە و دوو 

ســـپیكەر لـــە خـــوارەوە. 

سامسۆنگ گەلەكسی تاب ئێس 6ی خستەڕوو

تاقیگەیەكی بچووكی ئاوی خواردنەوە
ــەوە  ــواردن و خواردنـ ــی خـ ــە چۆنییەتـ ــی بـ ــەردەمەدا گرنگییەكـ ــەم سـ ــرۆڤ لـ مـ
دەدات، ســـەبارەت بـــەو خواردنانـــەی دەیخـــوات بـــۆی گرنگـــە چ كوالیتییەكـــی 
ـــە نائۆرگانیـــەكان و ئەوانـــەی خۆماڵـــی نیـــن.. هەیـــە، بەتایبەتـــی خواردن
لەگـــەڵ گرنگـــی دان بـــە خواردنـــەكان، كەمتـــر گرنگـــی بـــە ئـــاوی 
خواردنـــەوە دەدەیـــن، پێمـــان وایـــە هـــەر ئاوێـــك كـــە لـــە ماركێتـــەكان دانرابـــێ 
بـــۆ فرۆشـــتن شـــایانی خواردنـــەوەن. بەخۆشـــییەوە ئێمـــە لـــە هەرێمێكـــدا 
دەژیـــن ســـەرچاوەی ئـــاوی پاكـــی خواردنەوەیـــە، بـــەڵام پێویستیشـــە 

بزانیـــن رێـــژەی پـــاك و شـــایانی خواردنـــەوەی ئاوەكـــە چەنـــدە..
ئامێرێكــی بچــووك كە وەك مەدالیایەكی ســویچ یــا كۆنترۆڵی 
ئۆتۆمبیــل دەچێــت لــە ماوەیەكــی كەمــدا زانیاریــت لەبــارەی ئەو 
 Lishtot TestDrop Pro ئــاوەی دەیخۆیەوە پێــدەدات. ئامێرەكە بە
ناســراوە. ئێمــە زۆرجــار هەیــە بە تام یا بە بۆنــی ئاوەكە دەزانین 
كە شــایانی خواردنەوەیە، بەڵام ئەو ئامێرە ئاســانترین رێگایە 
بــۆ زانینی چۆنییەتی ئــاوی خواردنەوەكە. ئامێرەكە لەگەڵ 
مۆبایلیــش پەیوەنــد دەدرێــت و لەئاپێكی تایبەتیــدا بە وردی 
زانیارییــەكان روون دەكاتــەوە. لە ســەر ئامێرە بچووكەكە ســێ 
فەرمــان هەیــە كــە هەركامیــان تایبەتــن بە بەشــێكی زانیاری 
ســەبارەت بــە ئــاو، تەنیا لە مــاوەی دوو چركــەدا زانیارییەكەت 
پێدەبەخشــێ و پێــت دەڵــێ ئــەو ئاوە شــایانی خواردنەوەیــە  یا نا؟ 
تەنیا لە ماوەی دوو چركەدا شــیكاری و تاقیكاری ئاوەكە دەكات. 
ئەویش بەهۆی سیستەمی ئەلكترۆموگناتیسی. تیشكێكی سەرووی 
ســوور لــە ئاوەكــە دەدات و مەیدانێكــی موگناتیســی دروســت دەبێت و 

بەهۆیەوە زانیارییەكان دەزاندرێن.

ماڵپەڕێك بۆ نووسینی 
دەقی جوان

لە ســەر كۆمپیوتەرەكەتدا دەتوانی بە 
سوود وەرگرتن لە پرۆگرامەكانی تایبەت 
بــە گرافیــك و نەخشەســازی، تابلــۆی 
ســەرنج راكێشــی نووسین بۆ مانشێت بێ 
یــان بــۆ كاری گرافیكی بێ بنووســی، 
بــەڵام هەمیشــە لەســەر كۆمپیوتەركەتدا 
ئەگــەر  و  نییــە  پێویســت  پرۆگرامــی 

هەشبێت رەنگە ئەو شارەزاییت نەبێ.
لە جیهانی وێبدا ســەدان ماڵپەڕ هەن 
بۆ نووسینی تابلۆی جوان لە دەقەكان، چ 
بە ئینگلیزی و لاتینی بێت چ بە فۆنتی 
عەرەبی. یەكێك لەو ماڵپەڕانە، ماڵپەڕی 
Picturetopeopleە. لــەو ماڵپــەڕەدا 
توانــای زۆر بــۆ نوســینی دەقــی جــوان 
هەیــە جگــە لــەوەش دەتوانی كار لەســەر 
فایلــی وێنەیــی، لۆگــۆ، چوارچێــوەی 
وێنە و تانەت ئەستیكەریشی پێ دروست 
بكەی. دەتوانی رســتەیەكی 25 وشەیی 
بنووســی و پاشــان قــەوارە و و پەراوێــز و 
رەنگ و سێبەری و زۆر شتی دیكەشی 

بۆدابنێی.

زۆرجــار خێرایــی سیســتەمی كۆمپیوتــەر بەهــەر هۆكارێــك بێــت 
دادەبــەزێ، گرنگتریــن هۆكاریش كــە دەبێتە هــۆی دابەزینی خێرایی 
مانــەوەی پاشــماوەی فایلــە زیادەكانــە و كــە هــەم كێشــە بــۆ هــارد و 
هەم بۆ سیســتەم دروســت دەكات. لەكاتێكی وادا دەبێت كۆمپیوتەرەكە 
Defrag واتــە یــەك پارچــە لێبكرێــت و شــوێنی بایتــە چۆلــەكان پــڕ 
بكرێنەوە. هەرچەندە لەناو خودی سیســتەمەكە بەشێكی هەیە تایبەت 

بە Defrag كردن.
پرۆگرامی Auslogics Disk Defrag تایبەتە بە یەك پارچەكردنی 
كۆمپیوتــەر. ئــەم پرۆگرامــە بــە خێراییەكــی و زۆر بە ســوود وەرگرتن 
لــە نوێتریــن تەكنەلۆژییەكان كاری یەكپارچەكردنی هارددیســك ئەنجام 
دەدا. لەكاتی كاركردندا بینەر بۆخۆی بەشێوەیەكی راستەوخۆ دەیبینێ 
كــە زانیارییەكانــی كام بــەش تێكچووە و لە شــوێنی خۆی نەماوە.  ئەم 
پرۆگرامەكــە لەگــەڵ هــەردوو سیســتەمی NTFS, FAT دەگونجــێ. 

هەروەها كێشەی لەگەڵ هیچ هارددیسكێك نییە.

پرۆگرامێك بۆ بردنەسەری خێرایی سیستەمی ویندۆز

ـــە  ـــە ك ـــی هەرێمیشـــدا هەی ـــە بازاڕەكان ـــك ل ـــاڵێكە ئامێرێ ـــد س چەن
هەڵمێكـــی بـــۆن خۆشـــی لێدێتـــەدەر و هـــەوای ژوورەكـــە بۆنخـــۆش 

و شـــێدار دەكات. 
شـــیائومی ئـــەم ئامێـــرەی تایبـــەت بـــە شـــێداركردنەی بەشـــێوەی 
MIJIA Smart Ster-  زیـــرەك بەرهـــەم هێنـــاوە، ئامێرەكـــە بە جـــۆری
ilisation Humidifier ناســـراوە. جیـــاوازی ئـــەم ئامێـــرە لەگـــەڵ 
ئامێرەكانـــی دیكـــە ئەوەیـــە كـــە ســـمارتە و بـــۆ پاككردنـــەوەی 
ـــە تیشـــكی ســـەرووی وەنەوەشـــەیی ســـوود وەردەگـــرێ و  ئاوەكـــە ل

ـــێك. ـــا و ڤایرۆس ـــنە باكتری ـــە هەرچەش ـــەوە ل ـــە پاكدەكات ئاوەك
لـــەو ناوچانـــەی گـــۆی زەوی كـــە هاوینەكانیـــان گەرمـــە 
زستانەكانیشـــیان وشـــك و ســـاردە، وەك بەشـــێكی ئـــەو هەرێمـــە. لـــە 
حاڵەتێكـــی وادا شـــێ لـــە هـــەوادا 10 هەتـــا 20% كـــەم دەكاتـــەوە، 
ـــەكان  ـــی لەســـەر تەندروســـتی مرۆڤ ـــە كاریگـــەری خراپ ـــەم حاڵەت ئ
ــی  ـــۆ كۆئەندامـ ــە ب ــە كێشـ ــەوەی كـ ــۆی ئـ ــە هـ ــێ و دەبێتـ دادەنـ
هەناســـەدان دروســـت بـــێ. نـــە تەنیـــا بـــۆ مـــرۆڤ بەڵكـــو كێشـــە 
بـــۆ ئـــەو ئامێرانـــەی لـــە دار دروســـتكراون دروســـت بـــكات و گـــەورە 
و بچووكیـــان بكاتـــەوە بەتایبەتـــی دەرگاكان لـــە زســـتاندا، جگـــە 
لـــەوەش كتێـــب و تابلـــۆ هونەرییەكانیـــش كێشـــەیان بـــۆ دروســـت 
دەبـــێ. ئامێـــری ناوبـــراو هـــەم هـــەوای ژوورەكـــە پـــاك رادەگـــرێ و 

ـــەوە. ـــم بڵاودەكات ـــێ و ن ـــەم ش ه
تانكـــی ئامێرەكـــە نزیكـــەی 5 لیتـــر دەبـــا و دەتوانـــێ بـــۆ 
ــاك  ــاش ئـــەوەی ئاوەكـــەی پـ ــر كار بـــكا. پـ ــاوەی 15 كاتژمێـ مـ

كـــردەوە دەیـــكات بـــە هەڵـــم و بـــڵاوی دەكاتـــەوە.


